Omelija fil-Festa ta’ San Gwann Bosco

Kappella tal-Oratorju Don Bosco, il-Belt Victoria

II-Hadd 2 ta’ Frar 2025, Festa tal-Prezentazzjoni tal-Mulej
L-E.T. Mons. Anton Teuma, Isqof ta’ Ghawdex

LEJN SENS TA’ APPARTENENZA, DIREZZJONI U KODICI TA’ ETIKA

L-Evangelju li qrajna (Lq 2:22-40) huwa tat-2 ta’ Frar, il-Festa tal-Prezentazzjoni tal-Mule;j.
Allura habtu zewg festi flimkien: il-Festa lil San Gwann Bosco u din il-festa li nghidulha tal-
Gandlora, il-festa tad-dawl.

F’din il-Festa tal-Prezentazzjoni tal-Mulej isir gest — jew ahjar, il-Lhud kienu jaghmlu gest, u
forsi ahna llum b’xi mod ghadna nirrepetuh — li hu sinifikattiv hafna. Il-koppja li kien ikollha
tarbija kienet tmur fit-Tempju ta’ Gerusalemm u tipprezenta t-tarbija li jkollha lil Alla. Imma
x’jigifieri tipprezentaha? Dan hu gest li lilna ghandu ghaliex jghallimna hafna. Tipprezentaha
kien ifisser li 1-koppja kienet taghraf li dik it-tarbija mhix taghha. Din diga xi haga qawwija:
dik it-tarbija mhix taghha, imma hija don li Alla fada f’idejn dik il-koppja. Halli mbaghad
dak 1i jkun, jinsa dan il-gest, u tifel jew tifla jaghmilhom proprjeta tieghu! Dan il-gest ahna
wkoll naghmluh, hafna drabi meta mmorru Ta’ Pinu nipprezentaw it-trabi taghna lill-
Madonna. Imma ahna nipprezentaw it-trabi lill-Madonna mhux bl-istess sinifikat illi bih
kienu jipprezentaw it-trabi taghhom il-Lhud. IlI-Lhud kienu jipprezentaw it-tarbija u kienu
jghidulu lil Alla: ‘Din tieghek. Ahna ha nippruvaw niehdu hsiebha, imma din mhix taghna,
imma tieghek’. Ahna, mill-banda 1-ohra, immorru hdejn il-Madonna, u nghidulha: ‘Isma’,
hsiebek hemm, ara ma jfettillekx taghmel xi haga li ma toghgobx lilna. Trid taghmel preciz
kif nghidulek ahna’. Immorru nitolbuha biex it-tarbija taghna tkun prec¢iz kif nixtiequ ahna,
skont x’se jkunu l-istruzzjonijiet li naghtuha. Imbaghad dawn l-istruzzjonijiet iduru f’talb:
‘Aghmel li jsir hekk...’.

Din il-Festa tal-Prezentazzjoni tal-Mulej fiha verita gawwija hafna: hadd ma jaghmel lilu
nnifsu b’idejh, imma kollha kemm ahna rigal, gejjin minn Alla. Allura s-sens ta’
appartenenza taghna, jekk ahna gejjin minnu, jekk ahna m’ahniex tal-genituri taghna, dan
jiddependi minn Alla. Ahna ta’ Alla! Jekk ahna don tieghu, hu dak li lilna mhux biss tana
lilna nfusna, imma tana lil dawk ta’ madwarna. Huwa hu I-kuntest tal-appartenenza taghna.
Imma mhux biss! Jekk ghamilna hu, ghamilna biex nergghu mmorru ghandu, ghalih. Din id-
direzzjoni ma nistghux ninsewha f’hajjitna: li ahna gejjin minnu u msejhin biex immorru
ghandu, irridu jew ma rridux. Dawn huma veritajiet li ma ghandniex ghalfejn nemmnuhom,
imma din hi verita li nhossuha, li jekk niegfu nirriflettu, nghidu li hekk hu. Ahna nitwieldu
b’xejn u nitilqu minn hawn b’xejn. Allura m’ghandna xejn taghna, lanqas it-tfal. Nghidulhom
taghna, imma mhumiex taghna. Hlief Alla... Alla biss huwa taghna, u ahna biss tieghu. Din
hi I-verita gharwiena, imma din hi 1-verita li kultant forsi taghtina fastidju.

U allura matul it-triq ahna rridu nsibu l-ahjar mod kif nghixu din il-hajja fil-milja taghha,
kuntenti. Illum geghdin naghmlu 1-Festa ta’ San Gwann Bosco. Proprju xtaqt li nibda b’din il-
premessa importanti, ghax Don Bosco dak li pprova jaghmel f’hajtu. Ma ninsewx li hu kien
jghix f’epoka fejn hafna zghazagh kienu mitlugin fit-trig; allura ma kellhom l-ebda sens ta’
appartenenza, hlief ghat-triq. Mhux biss! Hafna zghazagh kienu jghixu minghajr ebda tip ta’
kodici ta’ etika. L-uniku kodic¢i ta’ etika kien l-istint ta’ sopravivenza. Hafna zghazagh kienu
jghixu minghajr direzzjoni, minghajr futur. U meta int m’ghandekx futur, int m’ghandekx
prezent. U allura naqghu fid-dipressjoni, naqghu fil-vojt, naqghu fl-istress, naqghu fil-



kummiedji u fil-kompensazzjonijiet kollha li I-mohh tal-bniedem jista’ jimmagina biex jidhak
bih innifsu, halli jaghti sens lil dak li hu bla sens.

Jien inhoss illi b’xi mod, jekk ma noqoghdux attenti, il-generazzjoni zaghzugha taghna tal-
lum tkun tixbah hafna lil ta’ dak iz-zmien li fih kien jghix San Gwann Bosco. Kultant
nistagsi: ghandhom sens ta’ appartenenza z-zghazagh taghna llum? Mhux tort taghhom. Qed
noholqulhom ambjent u klima fejn huma jhossu li jistghu jistriehu, li jistghu jserrhu u jghidu:
‘Hemm id-dar, hemm il-ma u l-pa, hemm il-familja, hemm xi hadd li huwa direttur spiritwali
li f’hajti jaghtini pariri, direzzjoni, kuragg’?

Ghandhom ma’ xiex iserrhu z-zghazagh taghna? Il-biza’ tieghi hu li kultant ged noholqulhom
wisq punti ta’ riferiment. Immaginaw tifel ta’ 10 jew 11-il sena: mela ghandu parti kbira tal-
hin l-iskola, imbaghad wara jrid imur jew il-futbol jew il-klassi tal-arti, jew il-privat, jew id-
duttrina. Xhin dan it-tifel ikun id-dar ma’ ommu u ma’ missieru? Ejjew nistagsu bis-serjeta:
kemm sighat jaghmlu tifel jew tifla llum fid-dar ma’ missierhom? Lil min jappartieni? Lill-
iskola, lill-privat, lin-nursery, lill-iskola tal-arti, lill-attivitajiet ohra extra-kurrikulari li
ghandu? U minhabba f’hekk it-tfal taghna jispi¢c¢aw dizorjentati. Qishom dak it-tifel li
ghandu elf gugarell madwaru; imbaghad jagbad wiehed, ihares lejh, ipoggih mal-art; u jagbad
iehor ta’ magenbu, ihares lejh, ipoggih mal-art; u jagbad l-iehor ta’ magenbu; imbaghad
jeghja u jagbad u jitlaq ’il barra mill-kamra. Ma jistax jagbad tarf, hu dizorjentat. Imma
ghaliex dizorjentat? Ghax ma hemmx dan is-sens veru ta’ appartenenza. Noqoghdu ftit
attenti.

Is-soluzzjonijiet ma jigux billi ntawlu I-hinijiet tal-iskola, kif hafna b’xorti hazina qeghdin
jipproponu. Is-soluzzjonijiet jigu billi nsibu bilan¢ bejn id-diversi aspetti tal-hajja tat-tfal u
taz-zghazagh taghna, il-bilan¢ li sab San Gwann Bosco. Iz-zghazagh taghna, bhal dawk ta’
zmienu, huma zghazagh minghajr direzzjoni. L-unika direzzjoni hi li naqilghu I-flus. It-triq
ghal din id-direzzjoni hi kemm jista’ jkun l-inqas tbatija. Dan huwa l-messagg li
kontinwament qeghdin nghaddu minn fuq s’isfel lil uliedna, li huwa messagg gidba, messagg
falz, ghax ilkoll kemm ahna nafu li minghajr tbatija ma jsir xejn.

Gesu Kristu ghalhekk kien persuna realistika, ghax ipprezentalna s-salib u galilna: ‘Dan tridu
taccettawh bhala parti mill-hajja’. Min jitbieghed minn din ir-realtd ta’ Gest — li flimkien
mal-ferh, mas-successi u mal-pjacir hemm ukoll il-falliment u t-tbatija — ikun gieghed jidhak
bil-bniedem, ikun gieghed jipprova jiehu xi haga minghand il-bniedem u jbellaghlu xi haga
biex jixtrih. U din hija l-ordni tal-gurnata tal-lum. Ma ninsewx li 1-logika tal-pubblicita u tar-
reklami saret il-logika tal-hajja. Ghal hafna minna 1-logika ta’ hajjitna saret il-logika tar-
reklami: allura dak li jidher, kemm ha tiggwadanja, kemm ha tagla’, kemm ha tkun sew int, u
tigi u taga’ u tqum minn haddiehor, 1-ohrajn ma jezistux; l-ohrajn jezistu biss sempliciment
ghalik, biex inti tkun sew fughom u minn fuq darhom. Din hija 1-logika taghna, logika li
kulma jmur ahna geghdin nitghallmu u nikbru fiha.

Iz-zghazagh taghna mhux biss ma ghandhomx direzzjoni, imma ma jafux x’se jaghmlu.
Impressjonatni esperjenza ta’ ghalliem tat-tfal tal-Forms 3 u 4, u l-mistogsija kienet: ‘X’se
taghmel meta tikber?’. Tafu x’kienet ir-risposta tal-parti 1-kbira minnhom? ‘Immur nahdem
mal-Gvern’. M’iniex gieghed nigdeb; nixtieq li 1-ghalliem li qalhieli gieghed hawn. X’hemm
warajha din? Jien mhux ghall-espressjoni li ‘mmur nahdem mal-Gvern’, imma dawn it-tfal
imsieken, dizorjentati: ma ghandhomx direzzjoni, ma jafux lejn fejn sejrin, ma jafux xi jridu.
Tant ghandhom madwarhom! Jien nahseb li s-so¢jeta ghandha bzonn tieqaf u tirrifletti b’mod



serju fuq din ir-realta li geghdin nghixu. Naf li mbaghad hemm zghazagh u nies ohra li
mhumiex f’din is-sitwazzjoni, biex inkunu bbilancjati.

Ghidna li m’hemmx sens ta’ appartenenza u direzzjoni; imma langas hemm kodici ta’ etika.
X’inhu l-uniku kodici ta’ etika llum? Li nkun sewwa issa. Jekk issa nkun sew billi npejjep il-
haxixa, allura issa rrid inpejjep il-haxixa; jekk issa nkun sew billi nixrob, allura issa nixrob;
jekk issa nkun sew billi nitlob u mmur il-knisja, mela mmur il-knisja u nitlob. Il-kodici tal-
etika huwa wiehed: inkun sew issa! Jiena nahseb li ghandna bzonn ta’ bilan¢ importanti, li
San Gwann Bosco, fl-intelligenza tieghu, ta liz-zghazagh ta’ Zmienu, ghas-sens ta’
appartenenza li ma kellhomx. Hu ta l-proposta tal-loghob, jigifieri 1-prezenza. Biex tilghab,
trid tkun prezenti. Illum m’ghandniex ghalfejn... illum aghtih mobile jew tablet f’idu, u dak
jilghab mhux gurnata jew tnejn, imma 48 siegha wara xulxin! Mhux se jtellfek, mhux se
jghidlek ‘ma’ jew ‘pa’. Imbaghad x’ma jitkellmux bl-Ingliz biss it-tfal taghna! X’ma tintilifx
il-lingwa Maltija tat-tfal taghna! Ma ninsewx li San Gwann Bosco ma kienx biss ifittex li
zaghzugh ikun Nisrani tajjeb, imma anki ¢ittadin tajjeb. Allura San Gwann Bosco, ghal din il-
problema tan-nuqgas ta’ sens ta’ appartenenza li kellhom iz-zghazagh ta’ Turin, qalilhom:
‘Ejjew nilaghbu u noqoghdu flimkien’.

Ghan-nuqgas ta’ direzzjoni tahom it-talb. Fejn sejrin? Minn fejn gejjin? Hekk ghedna fil-bidu
tal-omelija. Alla fejn hu fil-hajja taghna, fil-hajja taz-zghar u tal-familji taghna? It-talb fejn
hu fil-hajja tal-familji taghna? Jekk ahna rridu naghtu direzzjoni lill-familji u liz-zghar
taghna, liz-zghazagh taghna, infittxu t-talb. Mela San Gwann Bosco, ghan-nuqgas ta’
direzzjoni, jaghti t-talb. Dan lilna li geghdin hawn jitlobna li niehdu xi tip ta’ decizjonijiet
f’hajjitna, 1i naghmlu xi tip ta’ ghazliet f’hajjitna. Il-ftit li nistghu. Ma nistghux noqoghdu
nghidu: ‘Ghax il-Gvern... ghax 1-Oppozizzjoni... ghax is-soc¢jeta... ghax l-Ewropa... ghax
Trump...”. Imma jien x’nista’ naghmel? Jien, isqof, x’nista’ naghmel? X’nista’ naghmel jien
f’din is-sitwazzjoni, ghall-ahjar ta’ dan iz-zaghzugh, mhux hekk fl-ajru? Ghal dawn jien
x’nista’ naghmel?

Ghall-kodici ta’ etika, ghat-tharbit ta’ Zzmienu, ghat-tfal jigru jisirqu, x’soluzzjoni sab San
Gwann Bosco? Ix-xoghol minn meta jkunu ghadhom zghar. Araw x’bilan¢ fl-ghagal ta’ dan
il-bniedem! Ahna nghidu: ‘Noqoghdu attenti, ghax ma tistax tabbuza, ma tistax thaddem it-
tfal iz-zghar’. Imma li tirresponsabbilizza lit-tfal iz-zghar, li kapaci jlesti mejda tal-ikel (jekk
ghadna nieklu fuq il-mejda!), li kapaci jagbad xkupa u jiknes fid-dar, 1i kapaci jnaddaf, li
kapaci jigbor u jirranga s-sodda tieghu, li kapaci jigbor il-kamra tieghu... irid ikollna I-
pacenzja bhal ta’ gabilna — ghax forsi ma bagaghlniex pacenzja nirresponsabilizzaw lil
uliedna — biex huma wkoll ihossu r-responsabbilta li jaghtu s-sehem kbir jew zghir taghhom
tax-xoghol. Ix-xoghol ifisser dinjita, mhux biss meta nkunu adulti, biex naqgilghu 1-flus, imma
x-xoghol meta jien zghir, u naf li kapac¢i naghmel xi haga anki zghira biex nikseb sens ta’
stima tieghi nnifsi. Hekk jien nikber fis-sens ta’ utilita fis-socjeta, u mhux biss fil-familja.

Ejjew nitolbuh lil San Gwann Bosco! Ma ghandux bzonn ta’ festi San Gwann Bosco, imma
ta’ nies li bhalu jxammru l-kmiem u jahdmu maz-zghazagh. Ghandu bzonn ta’ koppji u ta’
familji li bhalu jaghrfu x’inhu l-veru gid taz-zghazagh, hafna drabi b’sagrific¢ju taghna
nfusna. Jien biex it-tifel jew it-tifla tieghi jkunu sew, irrid nissagrifika milli nghaddi 1-hin ’1
hawn jew ’l hemm, jew milli nibaghtu ’l hinn jew ’l hemm, nehles minnu ghal siegha jew
saghtejn — skuzawni l-kelma, imma kultant hi vera — halli jkolli ¢ans naghmel dak li ghandi
naghmel, ghax mhux gieghed go saqajja. Nissagrifika jien mill-kapricci tieghi, mill-interessi
tieghi, ghall-gid veru tal-persuni. Don Bosco kien kapaci jwarrab hajtu, mhux tieghu biss,
imma anki ta’ ommu, u gidu, sahhtu u l-intelligenza tieghu, ghall-gid tal-ohrajn.



